
 ᐱᖁᔭᒃᓴᖅ 13  
 

ᑖᓐᓇ ᐱᖁᔭᖅ ᐋᖅᑭᖏᐊᕐᑕᐅᕗᖅ  

ᑐᓴᒐᒃᓴᓂᒃ ᑎᒍᓯᓂᕐᒧᑦ ᐊᒻᒪ ᓴᐳᑉᒥᔭᕆᐊᖃᕐᓂᕐᒧᑦ ᑲᙳᓐᓇᕐᑐᓂᒃ ᒫᓂᕿᔭᕆᐊᖃᖏᑐᓂᒃ 
ᑎᑎᕋᕐᑕᐅᓯᒪᔪᓂᒃ ᐱᖁᔭᖓ  

(ᐊᖏᖅᑕᐅᔪᖅ ᔫᓂ 8, 2012) 
 

ᑖᓐᓇ ᑲᒥᓴᓇᒋᔭᖓ ᓄᓇᕗᑦ, ᐅᖃᐅᔾᔭᐅᓂᓂ ᒪᓕᒃᓗᒍ ᑎᓕᔭᐅᓂᓂᓗ ᒪᓕᒐᓕᐅᕐᑎᓄᑦ 
ᐋᖅᑭᒃᓯᕗᖅ ᐃᒪᓐᓇ:  
 
1. ᐅᓇ ᐱᖁᔭᖅ ᐋᖅᑭᒋᐊᕐᑕᐅᕗᖅ ᑎᒍᓯᒍᓐᓇᕐᓂᕐᒧᑦ ᑐᓴᒐᒃᓴᓂᒃ ᐊᒻᒪ 
ᓴᐳᑉᒥᔭᕆᐊᖃᕐᓂᕐᒧᑦ ᑲᙳᓇᕐᑐᓂᒃ ᒫᓐᓂᕿᔭᕆᐊᖃᖏᑦᑐᓂᒃ ᐱᖁᔭᖓ.  

2. ᐃᓚᓐᑲᓐᓂᖓ 11(1) ᐋᖅᑭᒋᐊᕐᑕᐅᕗᖅ ᐃᒪᐃᑦᑐᓄᑦ:  
(a)  ᑎᑎᖃᕐᑕᖓ (c) ᐊᖅᑭᖏᐊᕐᑕᐅᕗᖅ ᐲᖅᑕᐅᑦᓗᓂ “ᐅᕙᓪᓘᓐᓃᑦ”;  
(b) ᑎᑎᖃᕐᑕᖓ (d) ᐋᖅᑭᒋᐊᕐᑕᐅᕗᖅ ᐲᖅᑕᐅᓗᑎᒃ “.” ᐊᒻᒪ 

ᐊᓯᑦᔨᕐᑕᐅᕗᖅ ᐃᒪᐃᓕᖓᔪᒧᑦ “ᐅᕙᔾᓃᑦ”;  
(c) ᐃᓚᒋᐊᕐᑕᐅᑐᓗᓂ ᐅᑯᓂᖓ ᑎᑎᖃᕐᑕᖓᑕ ᑭᖑᓂᑦᓯᐊᖓᒍᑦ 

11(1)(d):  
 
(e)  ᑖᒃᑯᐊ ᑕᑯᔭᐅᔪᒪᒧᑦ ᑎᑎᕋᕐᑕᐅᓯᒪᔪᑦ ᑕᕙᓃᑉᐸᑕ ᑎᒥᐅᔪᒧᑦ  

ᐊᐅᓚᑕᐅᑦᓗᑎᒃ ᐅᖃᐅᓯᒃᑯᑦ ᖃᓄᐃᑦᑐᒃᑯᑦ ᐊᓯᐊᑎᒎᕐᑐᒥᒃ 
ᐃᓕᑕᕆᔭᐅᓯᒪᔫᑉ ᐅᖃᐅᓯᐅᑉ ᓄᓇᕗᒥ ᑖᓐᓇ ᑭᓇᑐᐃᓐᓇᕐᒧᑦ 
ᑐᒃᓯᕋᕐᑕᐅᔪᖅ ᐊᒻᒪ ᐱᕕᖃᕐᑎᑦᓯᖃᑕᕐᕆᐊᖃᕐᐳᑦ 
ᐃᓄᒃᑎᑑᓕᕐᑎᑕᐅᓂᐊᕐᓂᖓᓂᒃ ᑕᑦᓱᒪ ᑎᑎᕋᕐᑕᐅᓯᒪᔫᑉ.  

 
3.  ᐃᓚᖓ 11 ᑖᓐᓇ ᐊᖅᑭᒋᐊᕐᑕᐅᕗᖅ ᐃᓚᒋᐊᕐᑕᐅᑦᓗᓂ ᐅᑯᓂᖓ ᐃᒪᐃᓕᖓᔪᓂᒃ 
ᑭᖑᓂᑦᓯᐊᖓᒍᑦ ᐃᓚᒃᑲᓂᖓᑕ (2):    

ᑎᑎᕋᕐᑕᐅᓯᒪᔪᑦ ᐊᑐᐃᓐᓇᐅᒋᐊᖃᕐᑐᑦ  
(3) ᐱᕕᒃᓴᖃᑦᓯᐊᖏᑦᑐᕕᓂᐅᑎᓪᓗᒍ  ᑖᓐᓇ ᑐᒃᓯᕋᕐᑕᐅᔪᖅ ᐱᑦᔪᑎᒋᑦᓗᒍ ᑕᕙᓂ 

ᑎᑎᖃᕐᑕᖓᓂ (1)(e),  ᑖᓐᓇ ᑕᕙᓂ ᑎᒥᐅᔪᒧᑦ  ᐊᖏᔪᖅᑳᖑᔪᖅ ᐊᔾᔨᓕᐅᕆᔭᕆᐊᖃᕐᐳᖅ 
ᑖᑦᓱᒪ ᐊᔾᔨᑦᓯᐊᖓᓂᒃ ᐱᕕᒃᓴᖃᕐᓂᖅ ᒪᓕᒃᓗᓂᐅᒃ ᑖᓐᓇ ᐃᓚᑲᓐᓂᖓᓃᑦᑐᖅ 8(1). 

4. ᐅᑯᐊ ᐃᓚᒋᐊᕈᑕᐅᔪᑦ ᑭᖑᖓᒍᑦ ᐃᓚᖓᑕ 12:  

ᖁᔭᓈᕐᑕᐅᓂᖓ ᑐᒃᓯᕋᕐᑕᐅᔫᑉ  
12.1. (1) ᑖᓐᓇ ᑎᒥᐅᔪᖅ ᐃᒪᓐᓇᐃᓕᐅᕈᓐᓇᕐᐳᖅ, ᖃᐅᔨᑲᖅᑕᐅᒍᓂ ᑐᒃᓯᕋᐅᑕᐅᔪᒥᒃ, ᑖᓐᓇ 
ᑐᒃᓯᕋᕐᑕᐅᔪᖅ ᖁᔭᓈᕐᑕᐅᔭᕆᐊᖓᓂᒃ ᐃᒪᓐᓇᐃᐸᑦ  

(a)  ᑖᓐᓇ ᑎᒥᐅᔪᖅ ᖃᐅᔨᒃᑲᐃᓯᒪᓕᕐᐸᑦ ᑐᒃᓯᕋᐅᑕᐅᔪᒥᒃ ᑐᓴᕆᐊᑲᓐᓂᕈᒪᔪᓂᒃ 
ᑕᐃᒪᐃᑦᓴᕆᐊᖃᕐᑐᖅ ᑕᒪᓐᓇ ᑲᔪᓯᖁᓪᓗᒍ ᑐᒃᓯᕋᕐᑕᐅᔪᖅ ᐅᕙᓘᓐᓃᑦ 
ᑖᓐᓇ ᑐᒃᓯᕋᕐᑐᖅ ᐊᑭᓖᖁᔭᐅᓗᓂ ᐊᑭᖓᓂᒃ ᐋᖅᑭᒃᑕᐅᓯᒪᔪᒥᒃ; ᐊᒻᒪ  

(b)  ᑖᓐᓇ ᑐᒃᓯᕋᕐᑐᖅ ᑭᐅᖏᑉᐸᑦ ᑕᑦᓱᒧᖓ ᑎᒥᐅᔪᒧᑦ ᐅᓪᓗᐃᑦ 90 ᐃᓗᐊᓐᓂ 
ᖃᐅᔨᒃᑲᕐᑕᐅᓚᐅᕐᓗᓂ.  

 
ᐃᓗᓕᖏᑦ ᖃᐅᔨᒃᑲᐅᑕᐅᔫᑉ  

(2) ᑖᓐᓇ ᖃᐅᔨᒃᑲᐅᑕᐅᔪᖅ ᖃᐅᔨᑲᐃᔪᑕᐅᔪᒥᒃ ᖁᔭᓈᕐᑕᐅᔭᕆᐊᖓᓂᒃ 
ᖃᐅᔨᒃᑲᐃᔭᕆᐊᖃᕐᑐᖅ ᑐᒃᓯᕋᕐᓯᒪᔪᒥᒃ ᐊᐱᕆᔭᕆᐊᖃᑐᐃᓐᓇᕆᐊᖃᕐᓂᕐᒥᓂᒃ ᑖᓐᓇ 
ᐃᓱᒪᓕᐅᕈᑕᐅᔪᖅ ᖃᐅᔨᓴᕐᑕᐅᖁᑉᓗᒍ ᑖᑦᓱᒧᖓ ᑐᓴᕐᑕᐅᔪᒪᒧᑦ ᐊᒻᒪ ᖃᙳᓇᕐᑐᓕᕆᓂᕐᒧᑦ 
ᑲᒥᓴᓇᐅᔪᖅ.  
 
5. ᐅᑯᐊ ᐃᓚᒋᐅᕈᑕᐅᔪᑦ ᑭᖑᖓᒍᑦ ᐃᓚᖓᑕ 49:  

ᐊᕕᒃᑐᕐᓯᒪᓂᖏᑎᒍᑦ D – ᕿᒥᕈᔭᐅᑦᓯᐊᕐᓗᓂ ᐊᒻᒪ ᑭᓱᑦ ᐊᑐᓕᕐᑎᑕᐅᖁᔭᐅᕙᑦᑦ  

ᐱᔪᓐᓇᐅᑎᒋᔭᐅᔪᖅ ᑖᓐᓇ ᕿᒥᕈᔭᐅᔪᓐᓇᖁᓪᓗᒋ  
49.1. (1) ᑖᓐᓇ ᑭᓇᑐᐃᓐᓇᖅ ᑕᒪᑐᒥᖓ ᑐᒃᓯᕋᕈᓐᓇᕐᐳᖅ ᑐᓴᕐᑕᐅᔪᒪᔪᓄᑦ ᑎᒍᓯᔪᒪᓂᕐᒧᑦ ᐊᒻᒪ 
ᑖᓐᓇᓗ ᑲᙳᓐᓇᕐᑐᓕᕆᓂᕐᒧᑦ ᑲᒥᓴᓇᐅᔪᖅ ᕿᒥᕈᕈᓐᓇᕐᐳᖅ ᑖᒃᑯᐊ ᑲᑐᑦᔨᖃᑎᒌᖑᔪᑦ 
ᑲᑎᕐᓱᕐᑕᕕᓂᖏᓐᓂᒃ, ᐊᑐᕐᓂᐊᕐᓗᑎᒃ ᐅᕝᕙᓗᓐᓃᑦ ᓴᖅᑮᓂᐊᕐᓗᑎᒃ ᑎᒍᓯᔪᒪᔪᒧᑦ ᑐᓴᕋᒃᓴᓂᒃ 
ᐊᑲᐅᖏᓕᐅᕐᕈᑎᖃᕐᓂᐊᕐᑐᔮᕐᐸᑦ ᐅᓇ ᐱᖁᔭᖅ ᒪᓕᒃᓗᒍ.  
 
ᑐᓴᕋᒃᓴᓂᒃ ᐊᒻᒪ ᖃᙳᓇᕐᑐᓕᕆᓂᕐᒧᑦ ᑲᒥᓴᓇᐅᔪᖅ ᐊᑎᓕᐅᕆᔪᓐᓇᕐᑐᖅ ᖃᐅᔨᓴᕐᑕᐅᓯᒪᔪᒥᒃ  
 (2) ᑐᓴᕈᑕᐅᔪᒪᔪᓂᒃ ᐊᒻᒪ ᑲᒥᓴᓇᖓ ᖃᙳᓇᕐᑐᓕᕆᓂᒧᑦ ᐅᒃᐱᕈᓱᒃᐸᑕ ᑖᒃᑯᐊ 
ᑲᑐᑦᔨᖃᑎᒌᒃᑐᑦ ᐱᓯᒪᓯᓕᕐᐸᑕ, ᐊᑐᓗᑎᒃ ᐅᕝᕙᓘᓐᓃᑦ ᑐᓂᔭᐅᒃᐸᑕ ᐃᖕᒥᒧᑦ ᐃᓕᖓᔪᓂᒃ 
ᐊᑲᐅᖏᓕᐅᕈᑎᖃᕐᓂᕐᐸᑦ ᐱᑦᔪᑎᒋᑦᓗᒋᑦ ᑎᒍᔭᐅᓂᖏᑦ, ᐊᑐᕐᑕᐅᓂᖏᑦ ᐅᕙᓘᓐᓃᑦ 
ᓴᖅᑭᑕᐅᓂᖏᑦ ᑖᒃᑯᐊ ᐃᖕᒥᒧᑦ ᐊᑕᔪᓂᒃ ᑐᓴᕋᒃᓴᐅᔪᑦ.  
 
ᖃᐅᔨᒃᑲᐃᔪᑕᐅᓂᖓ ᖃᐅᔨᓴᕐᑕᐅᓂᖓᑕ   

 (3) ᑐᒃᓯᕋᐅᑕᔪᒥᒃ ᐱᒃᓯᒪᓕᕐᐸᑕ ᖃᐅᔨᓴᕐᑕᐅᔪᒃᓴᓂᒃ ᐅᕝᕙᓘᓐᓃᑦ 
ᖃᐅᔨᓴᕐᑕᐅᔪᖃᕐᓂᐊᕐᑎᑦᓗᒍ, ᑕᒪᒃᑯᐊ ᑐᓴᕋᒃᓴᐅᔪᑦ ᐊᒻᒪ ᑲᙳᓇᕐᑐᓕᕆᓂᕐᒧᑦ ᑲᒥᓴᓇᖓ 
ᐊᑦᔨᖓᓂᒃ ᑐᓂᓯᒋᐊᓕᒃ ᑐᒃᓯᕋᕐᑕᐅᔫᑉ ᐅᕝᕙᓘᓐᓃᑦ ᖃᐅᔨᓴᕐᑕᐅᓂᐊᕐᑑᑉ ᑖᒃᑯᐊ ᑲᑐᑦᔨᖃᑎᒌᒃᑐᑦ 
ᐊᖓᔪᖅᑳᖓᓐᓄᑦ.  
 
ᖃᐅᔨᓴᕐᑕᐅᓂᖓ ᑐᓴᕐᑕᐅᔪᒪᔪᓄᑦ ᐊᒻᒪ ᑲᙳᓇᕐᑐᓕᕆᓂᕐᒧᑦ ᑲᒥᓴᓇᖓ  
49.2. (1) ᑖᓐᓇ ᑐᓴᕐᑕᐅᔪᒪᔪᓄᑦ ᑲᙳᓇᕐᑐᓕᕆᓂᕐᒧᑦ ᑲᒥᓴᓇᐅᔪᖅ ᖃᐅᔨᓴᕈᒪᑐᐃᓐᓇᕆᐊᓕᒃ 
ᒪᓕᒃᓗᒍ ᑖᓐᓇ ᐃᓚᖓᓃᑦᑐᖅ 49.1 ᐃᓱᒪᖃᕈᓂ ᑕᒪᓐᓇ ᖃᐅᔨᓴᕐᑕᐅᓂᐊᕐᓂᖓ 
ᐊᑲᐅᖏᓕᐅᖅᑐᖃᑐᐃᓐᓇᕆᐊᖃᕐᓂᖓᓂᒃ ᖃᓄᑐᐃᓐᓇᖅ.  
 
ᐊᖏᖅᑕᐅᖏᓐᓂᖅ ᖃᐅᔨᓴᕐᕈᒪᓂᖅ  
 (2) ᑖᓐᓇ ᑐᓴᕐᑕᐅᔪᒪᔪᓄᑦ ᐊᒻᒪ ᖃᙳᓇᕐᑐᓕᕆᓂᕐᒧᑦ ᑲᒥᓴᓇᖓ ᐊᖏᖏᒍᓐᓇᕐᑐᖅ 
ᖃᐅᔨᓴᕐᓂᐊᔪᒥᒃ ᐊᒻᒪ ᖃᐅᔨᓴᖏᑦᓱᓇᕐᓱᓂᐅᒃ, ᐃᓱᒪᒋᔭᓂ ᒪᓕᒃᓗᒍ, ᑖᓐᓇ 
ᖃᐅᔨᓴᕐᑕᐅᖁᔭᐅᔪᖅ  
  (a) ᑐᑭᖃᑦᓯᐊᕐᑐᔮᖏᐸᑦ ᐅᕝᕙᓘᓐᓃᑦ ᐸᒃᕕᓴᐅᑕᐅᒃᐸᑦ;  
  (b) ᓱᓕᖏᐸᑦ, ᐅᕝᕙᓘᓐᓃᑦ;  
  (c) ᐊᑑᑎᖃᕐᓗᐊᖏᐸᑦ.  
 
ᐱᒃᓴᖃᕐᑎᑕᐅᓂᖓ ᖃᐅᔨᓴᕐᑕᐅᓂᖓᑕ  
 (3) ᖃᓄᐃᓇᔭᕐᓂᖓ ᒪᓕᒃᓗᒍ ᐅᖃᐅᓯᕐᑕᖏᑕ ᐃᓚᑲᓐᓂᖓᓂ (2), ᖃᐅᔨᓴᕐᑕᐅᓂᖓ 
ᐱᔭᕇᕐᓯᒪᔭᕆᐊᓕᒃ ᐃᓗᐊᓂ ᐅᓪᓗᐃᑦ  180 ᐱᔭᐅᓚᐅᕐᑎᑦᓗᒍ ᑲᒥᓴᓇᖓᓄᑦ ᑐᓴᕐᑕᐅᔪᒪᔪᑦ 
ᐊᒻᒪ ᖃᙳᓐᓇᕐᑐᓕᕆᓂᕐᒧᑦ ᑲᒥᓴᓇᐅᑉ ᑖᓐᓇ ᖃᐅᔨᓴᕐᑕᐅᔪᒪᓚᐅᕐᑐᖅ.  
 
ᖃᐅᔨᓴᕐᑕᐅᓂᖓ ᒐᕙᒪᓃᖓᖏᑦᑐᒧᑦ  
49.3. (1) ᑕᒪᓐᓇ ᖃᐅᔨᓴᕐᑕᐅᔭᕆᐊᓕᒃ ᒐᕙᒪᐃᑦ ᓯᓚᑖᑎᒍᑦ.  
 
ᐊᑐᐃᓐᓇᐅᑎᑕᐅᓂᖅ ᐅᖃᐅᓯᐅᔪᒪᓂᐊᕐᑐᓂᒃ  
 (2) ᑖᓐᓇ ᑭᓇᑐᐃᓐᓇᖅ ᑐᒃᓯᕋᕐᓯᒪᔪᑦ ᖃᐅᔨᓴᕐᑕᐅᖁᔨᑦᓗᑎᒃ ᐊᒻᒪ ᑖᓐᓇ 
ᐊᖏᔪᖅᑳᕆᔭᐅᔪᖅ ᑎᒥᐅᔪᒧᑦ ᐅᖃᐅᓯᕆᔪᒪᔭᒥᓂᒃ ᐅᖃᓕᒪᑎᑕᐅᔭᕆᐊᓖᑦ ᑕᕗᖓ ᑐᓴᕐᑕᐅᔪᒪᔪᑦ 
ᐊᒻᒪ ᑲᙳᓇᕐᑐᓕᕆᓂᕐᒧᑦ ᑲᒪᓴᓇᖓᓄᑦ ᖃᐅᔨᓴᕐᓂᖃᕐᑎᑦᓗᒋᑦ ᑖᒃᑯᐊ.  
 
ᐱᔪᓐᓇᕐᓂᖃᖏᓐᓂᖅ ᐃᓚᒋᔭᐅᔪᓐᓇᕐᓂᕐᒥᒃ ᖃᐅᔨᓴᕐᑕᐅᔪᖃᕐᑎᑦᓗᖑ  

 (3) ᑭᓇᑐᐃᓐᓇᖅ ᐱᔪᓐᓇᓂᖃᕐᑎᑕᐅᖏᓚᖅ ᐃᓚᐅᔪᓐᓇᕐᓂᕐᒧᑦ ᖃᐅᔨᓴᕐᑕᐅᔪᖃᕐᑎᑦᓗᒍ 
ᐅᕙᓘᓐᓃᑦ ᑐᒍᒥᐊᕈᓐᓇᖏᓚᖅ, ᐅᕝᕙᓘᓐᓃᑦ ᓂᑦᓕᕈᓐᓇᖏᓚᖅ, ᑭᒡᒐᕐᑐᐃᔪᓐᓇᖏᓚᖅ 
ᐅᖃᐅᓯᖃᕈᓐᓇᕐᓗᓂ ᑐᓴᕐᑕᐅᔪᒪᔪᓄᑦ ᐊᒻᒪ ᑲᙳᓇᕐᑐᓕᕆᓂᕐᒧᑦ ᑲᒥᓴᓇᖓᓄᑦ ᐊᓯᐊᖏᑦ ᑖᒃᑯᐊ 
ᖃᐅᔨᓴᕐᑕᐅᑎᑦᓯᔫᑉ.  
 
ᐱᔪᓐᓇᕐᓂᖏᑦ ᑖᑦᓱᒪ ᑐᓴᕐᑕᐅᔪᒪᔪᑦ ᐊᒻᒪ ᖃᙳᓇᕐᑐᓕᕆᓂᕐᒧᑦ ᑲᒥᓴᓇᖓᑕ  
49.4. ᑖᒃᑯᐊᖑᒐᓗᐊᕐᑎᑦᓗᒋᑦ ᐊᓯᖏᑦ ᐱᖁᔭᐅᔪᑦ ᐅᕝᕙᓘᓐᓃᑦ ᒪᓕᒐᕆᔭᐅᔪᑦ, ᑖᓐᓇ 
ᑐᓴᕐᑕᐅᔪᒪᔪᓄᑦ ᐊᒻᒪ ᖃᙳᓇᕐᑐᓕᕆᓂᕐᒧᑦ ᑲᒥᓴᓇᖓ ᐃᒪᓐᓇᐃᑦᓱᓐᓇᕐᑐᖅ, 
ᖃᐅᔨᓴᕐᑕᐅᖁᔭᐅᔪᖃᓚᐅᕐᑎᑦᓗᒍ ᐊᕕᒃᑐᕐᓯᒪᓂᖏᑎᒍᑦ, ᕿᒥᕈᓇᑦᓯᐊᕆᐊᓕᒃ ᐊᒻᒪ 
ᖃᐅᔨᓴᐃᑦᓯᐊᕐᓗᓂ ᑎᑎᖃᖁᑎᖃᒪᖔᑦ ᐆᒥᖓ ᐱᑦᔪᑎᖃᕐᑐᒥᒃ ᐱᖁᔭᒥᒃ ᐱᓯᒪᔭᐅᔪᒥᒃ 
ᓇᓂᑐᐃᓐᓇᖅ ᐅᕝᕙᓘᓐᓃᑦ ᐱᓯᒪᔭᐃᔪᓂᒃ ᑎᒥᐅᔪᒧᑦ ᑖᑦᓱᒧᖓ.  
 
ᓇᓗᓇᐃᕈᑎ ᑲᙳᓇᖅᑐᓂᓪᓗ ᑲᒥᓯᓇᖓᑦ ᐅᓂᒃᑳᓕᐅᖅᑎᓪᓗᒍ 
49.5.  ᕿᒥᕐᕈᔪᖃᕇᖅᑎᓪᓗᒍ, ᓇᓗᓇᐃᕈᑎ ᑲᙳᓇᖅᑐᓂᓪᓗ ᑲᒥᓯᓇᖓᑦ ᐃᒪᓐᓇᐅᓕᐅᕋᔭᖅᑐᖅ  

(a)    ᐱᕙᒌᖅᑎᑦᑎᓗᓂ ᐅᓂᒃᑳᕐᒥᑦ ᑎᑎᖅᑲᑎᒍᑦ ᐋᖅᑭᓯᒪᓗᑎᒃ ᐱᖁᔭᐅᓯᒪᔪᓄᑦ 
ᓇᓗᓇᐃᕈᑎ ᑲᙳᓇᖅᑐᓂᒃ ᑲᒥᓯᓇᖓᓄᑦ ᐱᓪᓗᒍ ᑲᑎᖅᓱᖅᑕᐅᔪᓂᒃ, ᐊᑐᕐᓗᓂ 
ᓴᖅᑭᑎᑦᑎᓗᓂᓘᓐᓃᑦ ᐃᓄᖕᒥᑦ ᐃᒻᒥᒃᑯᑦ ᓇᓗᓇᐃᕈᑎᖓᓂᒃ ᐊᒻᒪ ᐱᔾᔪᑎᖃᕐᓗᓂ 
ᐃᓱᒪᒃᓴᖅᓯᐅᕈᑎᓂᒃ; ᐊᒻᒪ  

(b)    ᐊᑐᐃᓐᓇᐅᑎᑦᑎᓗᓂ ᐊᔾᔨᖓᑕ ᓇᓗᓇᐃᕈᑎᖓᓂᒃ ᑕᐃᓇ ᐃᓄᑉ 
ᐊᐱᖁᑎᒋᔭᐅᔪᒧᑦ ᕿᒥᕐᕈᓇᐅᑎᒥᒃ ᐊᒻᒪ ᐊᐅᓚᑦᑎᔨᖓᑦ ᑭᒃᑯᑐᐃᓐᓇᕐᓄᑦ 
ᑎᒥᐅᔪᒧᑦ ᐃᓱᒫᓗᑎᒋᔭᐅᒥᓂᒃ. 

 
ᐃᓱᒪᓕᐊᕆᔭᖏᑦ ᐊᖏᔪᖅᑳᕆᔭᖓᑕ  
49.6. ᑖᒃᑯᐊ 90 ᐅᓪᓗᐃᑦ ᐃᓗᐊᓂ ᑐᓴᕈᓯᐊᖑᓯᒪᔪᒥᒃ ᐱᓯᒪᓕᕐᓗᑎᒃ ᑕᕙᖓᑦ ᑐᓴᕐᑕᐅᔪᒪᔪᓄᑦ 
ᐊᒻᒪ ᖃᙳᓇᕐᑐᓕᕆᓂᕐᒧᑦ ᑲᒥᓴᓇᖓᓂᒃ ᒪᓕᒃᓗᒍ ᐃᓚᖓ 49.5, ᑖᓐᓇ ᐊᖏᔪᖅᑳᖓᑦ ᑎᒥᐅᔫᑉ 
ᐃᒪᓐᓇᐃᓕᐅᕆᐊᓕᒃ  

(a)  ᐃᓱᒪᓕᐅᕐᓗᑎᒃ ᖃᓄᖅ ᑕᒪᒃᑯᐊ ᐊᑐᓕᖁᔭᐅᔪᑦ ᐋᖅᑭᒃᑕᐅᓂᐊᕆᐊᖏᑕ 
ᑖᑦᓱᒧᖓ ᑐᓴᕐᑕᐅᔪᒪᔪᓄᑦ ᐊᒻᒪ ᖃᙳᓇᕐᑐᓕᕆᓂᕐᒧᑦ ᑲᒥᓴᓇᖓᑕ 
ᐅᕙᓪᓘᓐᓃᑦ ᐋᖅᑭᒃᓱᐃᖃᑕᕐᓗᑎᒃ ᐊᑲᐅᓂᕐᐹᖑᓱᕆᔭᒥᒃᓂᒃ; ᐊᒻᒪ  

(b)  ᑐᓂᓯᓗᓂ ᓇᓗᓇᐃᖅᓯᒪᔪᒥᒃ ᑎᑎᖅᑲᑎᒍᑦ ᐃᓱᒪᓕᐊᕆᔭᐅᔪᓂᒃ ᑖᒃᑯᐊ 
ᓇᓗᓇᐃᕈᑎᒃ ᐊᒻᒪ ᑲᙳᓇᖅᑐᓂᒃ ᑲᒥᓯᓇᖓᓄᑦ ᐊᒻᒪ ᐃᒻᒥᒃᑯᑦ 
ᐱᖁᔭᐅᓯᒪᔪᒥᒃ ᕿᒥᕐᕈᔭᕐᒥᒃ ᑕᐃᑲᓂ ᐃᓚᒃᑲᓐᓂᖓᓂ 49.1(1).  

ᐊᕕᒃᑐᕐᓯᒪᓂᖏᑎᒍᑦ E –  ᓇᓗᓇᐃᕐᑕᐅᓂᖓ ᒪᓕᒋᐊᖃᕐᑕᒥᓂᒃ ᒪᓕᖏᓐᓂᖓᓄᑦ  
 

ᑐᑭᖓ  
49.7. ᐅᕙᓂ ᐊᕕᒃᑐᕐᓯᒪᓂᖏᑎᒍᑦ,   
 
“ᐊᓐᓃᕐᓯᓂᖅ” ᑐᑭᖃᕐᑐᖅ ᐋᓐᓂᕐᓯᓂᕐᒥᒃ ᑎᒥᖓᒍᑦ, ᐊᑲᐅᖏᓕᐅᕐᑎᑦᓯᖃᑕᕐᓂᕐᒥᒃ, ᐊᓯᕈᐃᓂᕐᒥᒃ 
ᑕᐅᑐᒃᑕᐅᓂᖓᓂᒃ, ᐱᖃᑎᒌᓂᒃ ᐊᕕᑦᓯᖃᑕᕐᓂᕐᒥᒃ, ᐃᖅᑲᓇᐃᔮᖃᕐᕈᓃᕐᑎᑦᓯᓂᕐᒥᒃ, 
ᓇᖕᒥᓂᖃᕈᓐᓇᕐᓂᖓᓂᒃ ᓱᒃᑯᑦᓯᓂᖅ, ᑮᓇᐅᔭᓕᐅᕐᓂᕆᔪᓐᓇᕐᑕᖏᓐᓂᒃ ᐊᔪᓕᕐᑎᑦᓯᓂᕐᒧᑦ, 
ᓯᖁᑎᕆᓂᕐᒥᒃ ᐱᖁᑎᖏᓐᓂᒃ, ᑮᓇᐃᔭᐃᕈᑎᑦᓯᓂᕐᒥᒃ ᐊᒻᒪ ᑎᒡᓕᒃᓂᕐᒥᒃ.  

ᒪᓕᖏᓐᓂᖅ ᖃᙳᓇᕐᑎᑕᐅᔪᓂᒃ  
49.8.  ᐅᓇ ᐊᕕᒃᑐᕐᓯᒪᓂᖓᓃᑦᑐᖅ, ᒪᓕᖏᓐᓂᖅ ᖃᙳᓇᕐᑐᓂᒃ ᐱᑦᔪᑎᖃᕐᑐᓂᒃ ᐃᖕᒥᒧᑦ 
ᓴᖅᑭᑦᓯᓂᕐᒧᑦ ᐃᒪᐃᑉᐸᑦ,   

(a) ᓇᓗᓇᐃᕈᑎ ᐊᑐᐃᓐᓇᐅᑎᓪᓗᒍ ᐊᒻᒪ ᐊᑐᐃᓐᓇᐅᓂᖓ 
ᐊᖏᖅᑕᐅᓯᒪᖏᑉᐸᑦ ᑕᕝᕙᓂ ᐱᖁᔭᕐᒥᑦ;  

(b) ᑐᓴᕐᑕᐅᔭᕆᐊᖃᖏᑦᑐᓂᒃ ᓴᖅᑭᑎᑦᑎᓯᓂᕐᒧᑦ ᐊᒻᒪ ᐅᖃᐅᓯᖃᕐᓂᕐᒥᒃ 
ᐅᖃᐅᓯᕆᔭᕆᐊᖃᖏᑕᒥᓂᒃ ᐅᓇ ᐱᖁᔭᖅ ᒪᓕᒃᓗᒍ; ᐅᕙᓘᓐᓃᑦ  

(c) ᑐᓴᕐᑕᐅᔭᕆᐊᓕᒃᓂᒃ ᔭᒐᐃᒃᐸᑦ ᐊᒻᒪ ᔭᒐᐃᓂᖓ ᐊᑐᖅᑕᐅᔪᓐᓇᕐᓕᕐᒪᑦ 
ᐊᑐᕐᑕᐅᔭᕆᐊᖃᕋᓗᐊᓱᓂ ᐱᔪᓐᓇᕐᓂᖃᖏᓂᕐᒧᑦ ᐅᕙᓂ ᐱᖁᔭᒥ.  

ᑎᒥᐅᔪᑦ ᖃᐅᔨᑲᐃᔭᕆᐊᖃᕐᓂᖏᑦ ᑐᓴᕐᑕᐅᔪᒪᔪᓄᑦ ᐊᒻᒪ ᖃᙳᓇᕐᑐᓕᕆᓂᕐᒧᑦ ᑲᒥᓴᓇᖓᓄᑦ  
49.9.  (1) ᑖᓐᓇ ᑎᒥᒋᔭᐅᔪᖅ ᖃᐅᔨᒪᔭᖃᕐᑐᖅ ᐅᕙᓘᓐᓃᑦ ᖃᐅᔨᒍᓂ ᒪᓕᒋᐊᖃᕐᑕᒥᒃ 
ᒪᓕᖏᓕᕐᑐᒥᒃ ᑕᐃᒪᐃᑦᑐᖃᖅᐸᑦ ᐱᓪᓗᒍ ᑲᙳᓇᖅᑐᖅ ᓇᓗᓇᐃᕈᑎᒃ ᐊᑖᓂ ᐊᐅᓚᑕᐅᔪᒥᒃ 
ᐅᓂᑳᓕᐅᕋᔭᖅᐸᑦ ᓱᕋᐃᒍᓂ ᑲᙳᓇᖅᑐᓂᒃ ᓇᓗᓇᐃᕈᑎᓄᑦ ᐊᒻᒪ ᑲᙳᓇᖅᑐᓂᒃ ᑲᒥᓯᓇᖓᑦ 
ᒪᓕᒡᓗᒍ ᑖᓐᓇ ᐃᓚᖓ ᓱᕈᐃᒃᐸᑦ ᓴᖅᑭᔮᖅᑐᖅ. 
 
ᐱᓪᓚᕆᐅᑎᑦᓱᒍ ᒪᓕᒋᐊᖃᕐᑕᒥᓂᒃ ᐊᓯᕈᐃᓂᖅ ᑲᙳᓇᑐᓂᒃ - ᐱᑦᔪᑎᖏᑦ  
  (2) ᑕᒪᒃᑯᐊ ᐱᔾᔪᑎᑦ ᐱᔭᕆᐊᖃᓪᓚᕆᒃᑯᑎ ᑕᐃᒪᐃᐸᓘᓐᓃᑦ ᓱᕋᐃᔪᖅ ᑲᙳᓇᖅᑐᓂᒃ 
ᐱᓪᓗᒍ ᓇᖕᒥᓂᖅ ᑐᓴᖅᑕᐅᔭᕆᐊᖃᖏᑦᑐᓂᒃ ᑕᐃᑲᓂ ᐊᐅᓚᑕᐅᔪᓂᒃ ᑭᓇᒃᑯᑐᐃᓐᓇᕐᓄᑦ 
ᑎᒥᐅᔪᓄᑦ ᐱᖃᓯᐅᔾᔨᒍᓂ,   
  (a) ᐃᓅᓯᕐᒧᑦ ᐃᒃᐱᒃᓇᕐᑐᓂᒃ ᐃᖕᒥᒧᑦ ᐃᓕᖓᔪᓂᒃ ᑐᓴᕐᑕᐅᔪᒃ;  
  (b) ᑕᒪᒃᑯᐊ ᖃᑦᓯᐅᓂᖏᑦ ᐊᒃᑐᕐᑕᐅᓯᒪᔪᑦ ᖃᐅᔨᓴᕈᑦᔭᐅᔪᑦ;  

(c) ᑕᒪᓐᓇ ᐃᒃᐱᒋᔭᐅᑦᓯᐊᕆᐊᓕᒃ ᑖᓐᓇ ᖃᓄᑐᐃᓐᓇᖅ 
ᐊᒃᑐᕐᑕᐅᔪᑎᖃᕋᔭᕆᐊᖓᓂᒃ ᐃᓅᓯᖓᔪᖅ ᐃᓚᒋᔭᐅᔫᑉ; ᐊᒻᒪ  

(d) ᑖᒃᑯᐊᑕᐅᖅ ᖃᐅᔨᓴᕐᑕᐅᔭᕆᐊᓖᑦ ᑎᒥᒋᔭᐅᔪᑦ ᒪᓕᒋᐊᖃᕐᑕᒥᓂᒃ 
ᒪᓕᓯᐊᓕᕋᓗᐊᕐᒪᖔᑕ ᐃᒃᐱᒋᔭᐅᑦᓯᐊᕐᓗᑎᒃ.  

 
ᖃᖓᐅᓂᖓ ᑐᓴᐅᑎᓕᐅᕆᐊᖃᕐᓂᐅᑉ  
 (3) ᑖᓐᓇ ᑐᓴᕈᓯᐊᖑᓂᐊᕐᑐᖅ ᒪᓕᒃᑕᐅᔭᕆᐊᓕᒃ ᐃᓚᑲᓐᓂᖓᓂ (1)  
ᑕᐃᒪᐃᓴᐅᑎᒋᔭᕆᐊᓕᒃ ᑕᒪᓐᓇ ᖃᐅᔨᑲᕐᑕᐅᓯᒪᓕᑐᐊᕐᐸᑦ ᑖᓐᓇ ᑎᒥᐅᔪᖅ ᐅᕝᕙᓗᓐᓃᑦ 
ᐅᒃᐱᕈᓱᒃᑯᓂ ᒪᓕᒋᐊᓕᒃᒥᓂᒃ ᒪᓕᖏᑦᓴᕆᐊᖓᓂᒃ ᑲᙳᓇᕐᑐᓕᕆᓂᖅ ᐱᑦᔪᑎᒋᑦᓗᒍ ᐊᒻᒪ 
ᐱᖁᔨᑎᓪᓗᒋᑦ ᓱᕋᐃᓂᖓ ᓴᖅᑭᔮᖅᑐᖅ.  
 
ᐃᓕᔭᕆᐊᓕᖏᑦ ᑐᓴᕈᓯᐊᖑᔫᑉ  
 (4) ᐅᓂᒃᑳᖅ ᐱᖁᔭᖓᑕ ᐃᓚᒃᑲᓐᓂᖓ (1) ᓇᓗᓇᐃᖅᓯᒪᔭᕆᐊᖃᖅᐳᖅ ᐊᑐᕆᐊᓕᖕᓂᒃ 
ᑖᒃᑯᓄᖓ ᑭᒃᑯᑐᐃᓐᓇᕐᓄᑦ ᑎᒥᐅᔪᓄᑦ ᒪᓕᓕᖁᓗᒍ ᐃᓚᖏᓐᓂᒃ 49.10 ᐊᒻᒪ 49.11 ᐊᒻᒪ 
ᐃᓚᖃᕆᐊᖃᖅᐳᖅ ᐊᓯᖏᓐᓂᒃ ᓇᓗᓇᐃᕈᑎᓂᒃ ᐱᖁᔭᐅᑐᐃᓐᓇᕆᐊᖃᖅᐳᖅ.  
 
ᑕᒪᒃᑯᐊ ᑎᒥᐅᔪᑦ ᖃᐅᔨᒃᑲᐃᔭᕆᐊᓖᑦ ᖃᐅᔨᑲᐃᔭᕆᐊᖃᕐᓂᕐᒥᒃ  
49.10. (1) ᑖᓐᓇ ᑎᒥᐅᔪᖅ ᖃᐅᔨᒪᓕᕈᓂ ᐅᕝᕙᓘᓐᓃᑦ ᐅᒃᐱᕈᓱᓕᕈᓂ 
ᒪᓕᒃᑕᐅᔭᕆᐊᖃᕐᑐᓂᒃ ᒪᓕᒃᑕᐅᓯᐊᕐᑐᖃᕐᕈᓐᓃᕐᓂᕐᐸᑦ ᐱᑦᔪᑎᖃᕐᓗᓂ ᐃᒥᒧᑦ ᐃᓕᖓᔪᒥᒃ  
ᑕᒃᑯᓄᖓᓗ ᑖᓐᓇ ᑲᒪᒋᔭᐅᑦᓗᓂ ᑎᒥᐅᔪᒧᑦ ᖃᐅᔨᑲᐃᓴᐅᑎᒋᔭᕆᐊᓕᒃ ᒪᓕᒃᑕᐅᔭᕆᐊᖃᕐᑐᓂ 
ᒪᓕᒃᑕᐅᔪᖃᕈᓃᕐᓂᕐᐸᑦ ᐅᓇ ᐃᓚᖓᓃᑦᑐᖅ ᒪᓕᒃᓗᒍ ᖃᐅᔨᒪᔭᐅᓕᑐᐊᕈᓂ ᐊᒻᒪ 
ᐅᒃᐱᕆᔭᐅᓕᑐᐊᕈᓂ ᒪᓕᒃᑕᐅᔭᕆᐊᖃᕐᑐᓂ ᒪᓕᒍᓃᑦᑐᖃᕐᓂᕐᐸᑦ ᑕᒪᓐᓇ ᑖᑦᓱᒧᖓ 
ᑭᓇᑐᐃᓐᓇᕐᒧᑦ ᓇᖏᐊᕐᓇᓕᕈᓐᓇᕐᓂᖓ ᐱᑦᔪᑎᒋᑦᓗᒍ.  
 
ᖃᓄᐃᓕᖓᒍᑕᐅᔪᓐᓇᕐᑐᑦ ᐋᓐᓂᕈᑕᐅᔪᓐᓇᕐᑐᑦᓗ - ᐱᑦᔪᑕᐅᔪᑦ  
 (2) ᑕᒪᒃᑯᐊ ᐱᑦᔪᑕᐅᔪᑦ ᒪᓕᒃᑕᐅᔭᕆᐊᖃᕐᑐᓂᒃ ᒪᓕᒃᑕᐅᔪᖃᕈᓐᓃᕐᓂᕐᐸᑦ ᑕᕗᖓ 
ᐃᓅᓯᖓᓄᑦ ᐊᑕᔪᒥᒃ ᐊᑲᐅᖏᓕᐅᕈᑕᐅᓕᕈᓐᓇᕐᒪᑦ ᐋᓐᓂᕈᑕᐅᔪᓐᓇᕐᓱᓂᓗ ᑖᑦᓱᒧᖓ ᒪᑯᑎᖒᓇ,   
  (a) ᐃᒃᐱᓇᕐᐸᑦ ᐃᒥᒧᑦ ᐃᓕᖓᒃᐸᑦ; ᐊᒻᒪ  

(b) ᑕᒪᓐᓇᓗ ᐃᓅᓯᖓᓄᑦ ᑖᑦᓱᒪ ᐃᓕᖓᒃᐸᑦ ᑐᓴᕐᑕᐅᔭᕆᐊᓕᒃ, 
ᓇᓗᓇᕐᕈᓃᕐᐸᑦ ᐊᑐᓂᕐᓗᒃᓯᒪᔪᖃᑐᐃᓐᓇᕆᐊᓕᒃ.  

 
ᖃᐅᔨᑲᐃᔪᑎᖃᕐᓂᖅ  



ᑐᓴᒐᒃᓴᓂᒃ ᑎᒍᓯᓂᕐᒧᑦ ᐊᒻᒪ ᓴᐳᑉᒥᔭᕆᐊᖃᕐᓂᕐᒧᑦ ᑲᙳᓐᓇᕐᑐᓂᒃ ᒫᓂᕿᔭᕆᐊᖃᖏᑐᓂᒃ ᑎᑎᕋᕐᑕᐅᓯᒪᔪᓂᒃ ᐱᖁᔭᖓ  

 (3) ᑕᒪᓐᓇ ᓇᓗᓇᐃᖅᑕᐅᔪᖅ ᑕᐃᑲᓂ ᐃᓚᒃᑲᓐᓂᖓᓂ (1) ᑐᓂᔭᐅᑲᐅᑎᒋᔭᕆᐊᓕᒃ 
ᑎᒥᐅᔪᓄᒃ ᐊᐅᓚᑕᐅᔪᓂᒃ ᖃᐅᔨᔭᕇᖅᓯᒪᓕᖅᑎᓪᓗᒋᑦ ᐅᕝᕙᓘᓐᓃᑦ ᐅᒃᐱᕆᒃᐸᒍᑦ ᓱᕋᐃᓐᓂᕈᓂ 
ᐊᑐᕆᐊᖃᖅᑕᒥᓂᒃ ᑲᙳᓇᖅᑐᑕᖃᖅᑐᖅ ᐊᒻᒪ ᐊᐅᓚᑦᑎᒍᓂ ᓱᕋᐃᓂᖓ ᑲᙳᓇᖅᑐᖅ.  

ᖃᓄᐃᑦᑑᓂᖓ ᓇᓗᓇᐃᕈᑎ 
 (4) ᓇᓗᓇᐃᖅᓯᒪᔭᖓ ᐱᖁᔭᐅᓯᒪᕗᖅ ᐃᓚᒃᑲᓐᓂᖓᓂ (1) ᐅᑯᓂᖓ 
ᐃᓗᓕᖃᕆᐊᖃᖅᑐᖅ,  
  (a) ᓇᓗᓇᐃᖅᓯᒪᑦᑎᐊᕐᓗᓂ ᐊᑐᖁᓗᒍ ᐃᓄᖕᒧᑦ ᐃᒪᓐᓇᐃᓕᐅᖁᓗᒍ,  

(i) ᑐᑭᓯᐅᒪᓗᓂ ᐊᑐᕆᐊᖃᓪᓚᕆᖕᓂᖓᓄᑦ ᓱᕋᐃᓂᕐᒥᓂᒃ 
ᐊᑐᕆᐊᖃᖅᑕᒥᓂᒃ ᑲᙳᓇᖅᑑᓂᖓᓄᑦ, ᐊᒻᒪ  

(ii) ᐊᑐᕆᐊᖃᖅᑐᑦ ᐱᓕᕆᐊᕆᓗᒋᑦ ᐃᒻᒥᒃᑯᑦ, ᐊᔪᕐᓇᖏᒃᑯᑎᒃ 
ᓇᓕᐊᑐᐃᓐᓇᖅ, ᒥᒃᖠᒋᐊᕐᓗᓂ ᐊᑕᕐᓇᖅᑑᔪᑦ, ᐅᕝᕙᓘᓐᓃᑦ 
ᐸᓚᖅᓯᐅᒪᖁᓗᒍ, ᐊᓂᕐᓇᖅᑐᑐᐃᓐᓇᖅ ᐱᔾᔪᑎᖃᕋᔭᖅᑐᓂᒃ 
ᐱᓪᓗᒍ ᓱᕋᐃᓂᒃᑯᑦ ᑲᙳᓇᖅᑑᔪᒥᒃ;  

(b) ᓇᓗᓇᐃᕐᓗᒍ ᐊᑐᕆᐊᖃᖅᑐᑦ ᐱᓕᕆᐊᕆᓗᒋᑦ ᐃᒻᒥᒃᑯᑦ ᑭᓇᒃᑯᑐᐃᓐᓇᕐᓄᑦ 
ᑎᒥᐅᔪᓂᒃ ᐊᑐᕋᓗᐊᕐᒪᖔᑦ ᒥᕐᖠᒋᐊᖁᓗᒋᑦ ᐊᑕᕐᓇᖅᑑᓂᖓᓄᑦ ᐅᑯᓂᖓ, 
ᐸᓚᖅᓯᒪᔪᓇᕐᓂᖓᓂᒡᓘᓐᓃ, ᐋᓐᓂᕐᓇᖅᑐᒐᔭᑐᐃᓐᓇᕐᓂᖓᓄᑦ ᐃᓄᖕᒥᑦ 
ᐱᔾᔪᑎᖃᓕᕋᔭᕈᓂ ᓱᕋᐃᓂᖅ ᑲᙳᓇᖅᑐᓂᒃ; ᐊᒻᒪ  

  (c) ᐊᓯᖏᓪᓗ ᓇᓗᓇᐃᕈᑎᒃ ᐱᖁᔭᐅᓯᒪᒐᔭᕈᓂ.  
 
ᑎᒥᐅᔪᓄᑦ ᐊᐅᓚᑕᐅᔪᑦ ᓇᓗᓇᐃᖅᓯᓗᑎᒃ ᐊᓯᖏᓐᓂᒃ 
49.11. ᑎᒥᐅᔪᓄᒃ ᐊᐅᓚᑕᐅᔪᑦ ᓇᓗᓇᐃᖅᓯᓗᑎᒃ ᐃᓄᖕᒥᑦ ᓱᕋᐃᔪᒥᒃ ᐊᑐᕆᐊᖃᖅᑕᒥᓂᒃ 
ᑲᙳᓇᖅᑐᓂᒃ ᑕᐃᑲᓂ ᐃᓚᖓᓂ 49.10-ᒥᑦ ᐃᒪᓐᓇᐃᓕᐅᕋᔭᖅᑐᖅ, ᐊᑕᐅᑦᑎᒃᑯᑦ, 
ᓇᓗᓇᐃᖅᓯᖃᑕᐅᓗᓂ ᒐᕙᒪᒃᑯᑦ ᑲᑐᔾᔨᖃᒌᖏᓐᓄᑦ, ᐃᓚᖓᑦ ᒐᕙᒪᒃᑯᒃ ᑲᑐᔾᔨᖃᒌᖏᓐᓂᒃ 
ᐅᕝᕙᓘᓐᓃᑦ ᑎᒥᐅᔪᓄᒃ ᐊᐅᓚᑕᐅᔪᓂᒃ ᓱᕋᐃᓂᕐᒥᓂᒃ ᐊᑐᕆᐊᖅᑕᒥᓂᒃ ᑲᙳᓇᖅᑐᓂᒃ 
ᐃᒪᓐᓇᐃᑉᐸᑕ,  

(a) ᒐᕙᒪᒃᑯᑦ ᑲᑐᔾᔨᖃᑎᒌᖏᑦ, ᐃᓚᖓᑦ ᒐᕙᒪᒃᑯᑦ ᑲᑐᔾᔨᖃᑎᒌᖏᓐᓄᑦ 
ᐊᓯᖏᓐᓂᓘᓐᓃᑦ ᑎᒥᐅᔪᓄᑦ ᐊᐅᓚᑕᐅᔪᓂᒃ ᒥᒃᖠᒋᐊᕐᓗᓂᐅᒃ 
ᐊᑦᑕᕐᓇᖅᑑᔪᖅ, ᐱᕋᔭᖕᓂᖅ ᒥᒃᖠᒋᐊᖅᑕᐅᓗᓂ, ᐋᓐᓂᖅᑕᐅᓂᖓ ᐃᓄᖕᒧᑦ 
ᐱᔾᔪᑎᖃᓕᕋᔭᖅᑐᒥᒃ; ᐅᕝᕙᓘᓐᓃᑦ   

(b) ᐱᖁᔭᐅᔪᓄᑦ ᖃᓄᐃᑦᑐᓂᖏᓐᓄᑦ ᓈᒻᒪᒋᔭᐅᔪᓂᒃ.  
 

ᑐᒃᓯᕋᖅᑕᐅᔪᑦ ᓇᓗᓇᐃᖅᑕᐅᔪᓂᒃ ᐊᒻᒪ ᑲᙳᓇᖅᑐᓂᒃ ᑲᒥᓯᓇᖓᓄᑦ ᑭᒃᑯᑐᐃᓐᓇᕐᓄᑦ ᑎᒥᐅᔪᓂᒃ 



ᑐᓴᒐᒃᓴᓂᒃ ᑎᒍᓯᓂᕐᒧᑦ ᐊᒻᒪ ᓴᐳᑉᒥᔭᕆᐊᖃᕐᓂᕐᒧᑦ ᑲᙳᓐᓇᕐᑐᓂᒃ ᒫᓂᕿᔭᕆᐊᖃᖏᑐᓂᒃ ᑎᑎᕋᕐᑕᐅᓯᒪᔪᓂᒃ ᐱᖁᔭᖓ  

49.12. ᓇᓗᓇᐃᕈᑎᓂᒃ ᐊᒻᒪ ᑲᙳᓇᖅᑐᓂᒃ ᑲᒥᓯᓇᖓᑦ ᐅᓂᒃᑳᓕᐊᒥᒃ ᐱᒍᓂ ᑕᐃᑲᓂ 
ᐃᓚᖓᓂ 49.9 ᐱᔾᔪᑎᖃᕐᓗᓂ ᓱᕋᐃᓂᕐᒧᑦ ᑲᙳᓇᖅᑐᓂᒃ ᐱᔾᔪᑎᖃᕐᓗᓂ ᓇᖕᒥᓂᕆᔭᐅᔪᓄᑦ 
ᑐᓴᖅᑕᐅᔭᕆᐊᖃᖏᑦᑐᓂᒃ ᑕᐃᑲᓂ ᐊᐅᓚᑕᐅᔪᓄᒃ ᑭᒃᑯᑐᐃᓐᓇᕐᓄᑦ ᑎᒥᐅᔪᓄᑦ ᐊᒻᒪ 
ᐱᔾᔪᑎᖃᕐᓗᓂ ᓱᕋᐃᓂᕐᒧᑦ ᑲᙳᓇᖅᑐᓂᒃ ᐊᑦᑕᕐᓇᖅᑐᓕᕋᔭᕈᓂ ᐋᓐᓂᖅᑐᖃᕐᓗᓂ ᐊᑕᐅᓯᕐᒥᒃ 
ᐅᓄᕐᓂᓴᓂᒡᓘᓐᓃᑦ ᐃᓄᖕᓂᑦ ᑐᕋᖓᔪᒥᒃ ᓇᓗᓇᐃᕈᑎᒥᒃ, ᓇᓗᓇᐃᕈᑎᑦ ᐊᒻᒪ ᑲᙳᓇᖅᑐᓂᒃ 
ᑲᒥᓯᓇᖓᑦ ᐱᖁᔨᑐᐃᓐᓇᕆᐊᓕᒃ ᑭᒃᑯᑐᐃᓐᓇᕐᓄᑦ ᑎᒥᐅᔪᒥᒃ ᐃᒪᓐᓇ,  

(a) ᐊᑐᕐᓗᓂ ᕿᒥᕐᕈᓇᓱᒡᓗᓂ ᓇᓗᓇᐃᖅᑕᖓᑕ ᑖᓐᓇ ᓇᓗᓇᐃᕈᑎ ᐊᒻᒪ 
ᑲᙳᓇᖅᑐᓂᒃ ᑲᒥᓯᓇᖓᑦ ᑐᕌᖓᒃᐸᑦ ᖃᐅᔨᓗᓂ ᑕᐃᒃᑯᐊ ᐃᓄᐃᑦ 
ᓱᕋᐃᓂᕐᒧᑦ ᑲᙳᓇᖅᑐᓂᒃ, ᓇᓗᓇᐃᕈᑎ ᐊᒻᒪ ᑲᙳᓇᖅᑐᓂᒃ ᑲᒥᓯᓇᖓᑦ 
ᐃᓱᒪᒋᔭᒥᒍᑦ ᑕᐃᑯᐊᑦ ᐊᑐᕐᓗᓂᒋᑦ ᕿᒥᕐᕈᓇᒃᑕᖏᑦ ᑕᐃᒃᑯᓄᖓ 
ᑭᒃᑯᑐᐃᓐᓇᕐᓄᑦ ᑎᒥᐅᔪᓄᑦ ᒪᓕᖁᓗᓂᒋᑦ ᐃᓚᖓᓂ 49.10 ᓈᒻᒪᖏᑦᑐᑦ;  

(b) ᐊᑐᕐᓗᓂ ᕿᒥᕐᕈᓇᓱᒡᓗᓂ ᑕᐃᑲᓃᑦᑐᒥᒃ ᓇᓗᓇᐃᕈᑎᓄᑦ ᐊᒻᒪ 
ᑲᙳᓇᖅᑐᓂᒃ ᑲᒥᓯᓇᖓᑦ ᑭᒡᒐᓕᖃᖅᐳᖅ ᐊᕕᐊᕈᑎᐅᒐᔭᖅᑐᒥᒃ 
ᓱᕋᐃᓂᕐᒧᑦ ᑲᙳᓇᖅᑐᓂᒃ; ᐊᒻᒪ  

(c) ᐊᑐᕐᓗᓂ ᕿᒥᕐᕈᓇᓱᒡᓗᓂ ᑕᐃᑲᓂ ᓇᓗᓇᐃᕈᑎᒥᒃ ᐊᒻᒪ ᑲᙳᓇᖅᑐᒥᒃ 
ᑲᒥᓯᓇᖓᑦ ᓄᖅᑲᖅᑎᑦᑎᓇᓱᒡᓗᓂ ᖃᓄᐃᑦᑐᖃᓕᖁᓇᒍ 
ᓱᕋᐃᒃᑲᓐᓂᕋᔭᖅᑐᓂᒃ ᑲᙳᓇᖅᑐᓂᒃ ᐱᓪᓗᒍ ᓇᖕᒥᓂᖅ 
ᑐᓴᖅᑕᐅᔭᕆᐊᖃᖏᑦᑐᓂᒃ ᑕᐃᑲᓂ ᑭᒃᑯᑐᐃᓐᓇᕐᓄᑦ ᑎᒥᐅᔪᓂᒃ, 
ᐱᖃᓯᐅᔾᔨᕗᖅ, ᑭᒡᓕᖃᖏᑦᑐᒃᑯᑦ, ᖃᓄᐃᓕᐅᖅᑕᐅᒐᔭᖅᑐᓂᒃ ᐅᕝᕙᓘᓐᓃᑦ 
ᐱᕈᖅᐸᓪᓕᐊᔪᓂᒃ ᓴᐳᒻᒥᔾᔪᑎᓄᑦ ᑕᐃᑲᓂ ᑭᒃᑯᑐᐃᓐᓇᕐᓄᑦ ᑎᒥᐅᔪᓂᒃ.  

 
ᐃᓱᒪᓕᐅᕆᔭᖓᑦ ᐊᖓᔪᖅᑳᕆᔭᐅᔪᑉ  
49.13.  ᐅᓪᓗᓂ 30-ᓂᒃ ᐱᔭᕇᖅᓯᒪᓕᖅᑐᓪᓗᒍ ᐱᖁᔭᐅᓯᒪᔪᒥᒃ ᑕᐃᑲᓂ ᐃᓚᖓᓂ 49.12, 
ᐃᓱᒪᓗᑎᒌᔭᖓᑦ ᐊᖓᔪᖅᑳᕆᔭᐅᔪᑉ ᑭᒃᑯᑐᐃᓐᓇᕐᓄᑦ ᑎᒥᐅᔪᒥᒃ ᐃᒪᓐᓇᐃᓕᐅᕋᔭᖅᑐᑦ  

(a)  ᐃᓱᒪᓕᐅᕆᓗᓂᒃ ᒪᓕᖁᔨᓗᓂᒃ ᐱᖁᔭᖓᑕ ᓇᓗᓇᐃᕈᑎᒥᒃ ᐊᒻᒪ 
ᑲᙳᓇᖅᑐᓂᒃ ᑲᒥᓯᓇᖓᑦ ᐅᕝᕙᓘᓐᓃᑦ ᐊᓯᖏᓐᓂᒃ ᐃᓱᒪᓕᐅᕆᓗᓂ 
ᐊᖓᔪᖅᑳᕆᔭᐅᑉ ᓈᒻᒪᒋᔭᒥᓄᑦ; ᐊᒻᒪ  

(b) ᑐᓂᓯᓗᓂ ᓇᓗᓇᐃᕈᑎᒧᑦ ᐃᓱᒪᓕᐅᕆᔭᒥᒍᑦ ᑖᔅᓱᒧᖓ ᓇᓗᓇᐃᕈᑎᒥᒃ 
ᑲᙳᓇᖅᑐᓂᒃ ᑲᒥᓯᓇᖓᓄᑦ ᐊᒻᒪ ᑭᓇᑐᐃᓐᓇᕐᒧᑦ ᓇᓗᓇᐃᖅᓯᔪᒥᒃ 
ᑕᐃᑲᓂ ᐃᓚᖓᓂ 49.10.  

 
ᓴᖅᑭᑕᐅᓂᖓ ᑕᔅᓱᒪ ᓇᓗᓇᐃᕈᑎ ᐊᒻᒪ ᑲᙳᓇᖅᑐᓂᒃ ᑲᒥᓯᓇᖓᑕ  



ᑐᓴᒐᒃᓴᓂᒃ ᑎᒍᓯᓂᕐᒧᑦ ᐊᒻᒪ ᓴᐳᑉᒥᔭᕆᐊᖃᕐᓂᕐᒧᑦ ᑲᙳᓐᓇᕐᑐᓂᒃ ᒫᓂᕿᔭᕆᐊᖃᖏᑐᓂᒃ ᑎᑎᕋᕐᑕᐅᓯᒪᔪᓂᒃ ᐱᖁᔭᖓ  

 

 9 S.Nu. 2012,c.13 
 

49.14. ᑕᐃᓇ ᓇᓗᓇᐃᕈᑎ ᐊᒻᒪ ᑲᙳᓇᖅᑐᓂᒃ ᑲᒥᓯᓇᖓᑦ ᐱᒍᓂ ᐅᓂᒃᑳᓕᐊᒥᒃ 
ᑕᐃᑲᓂ ᐃᓚᖓᓂ 49.9 ᐱᔾᔪᑎᓕᖕᒥᑦ ᓱᕋᐃᓂᕐᒧᑦ ᑲᙳᓇᖅᑐᒥᒃ ᐱᓪᓗᒍ ᓇᖕᒥᓂᖅ ᐱᒋᔭᐅᔪᒥᒃ 
ᑐᓴᖅᑕᐅᔭᕆᐊᖃᖏᑦᑐᓂᒃ ᐊᒡᓚᑕᐅᔪᒥᒃ ᑕᐃᑯᐊ ᑭᒃᑯᑐᐃᓐᓇᕐᓄᑦ ᑎᒥᐅᔪᒥᒃ ᐊᒻᒪ 
ᑕᐃᒪᓕᕋᔭᖅᐸᑦ ᓱᕋᐃᓗᓂ ᑲᙳᓇᖅᑐᒥᒃ ᐊᒡᕕᐊᕈᑎᓕᐅᕈᓐᓇᖅᑐᒥᒃ ᐋᓐᓂᑕᐅᓕᕋᔭᖅᐸᑦ 
ᐊᑕᐅᓯᕐᒧᑦ ᐅᓄᖅᑐᓂᓘᓐᓃᑦ ᐃᓄᖕᓂᑦ ᓇᓗᓇᐃᕈᑎᒧᑦ ᑐᕌᖓᔪᒥᒃ, ᓇᓗᓇᐃᕈᑎ ᑲᙳᓇᖅᑐᒥᑦ 
ᑲᒥᓯᓇᖓᑦ ᐃᒪᓐᓇᐃᓕᑐᐃᓐᓇᕆᐊᓕᒃ, ᐲᖅᑲᓯᐅᑎᖏᑦᑐᖅ ᐃᓚᖓ 56,  

(a) ᓴᖅᑭᑎᑦᑎᓗᓂ ᓱᕋᐃᓂᕐᒧᑦ ᑲᙳᓇᖅᑐᒥᒃ ᐃᓄᖕᓄᑦ ᐱᓪᓗᒍ ᓇᓗᓇᐃᕈᑎ 
ᐊᒻᒪ ᑲᙳᓇᖅᑐᓂᒃ ᑲᒥᓯᓇᖓᑦ ᑐᓂᓯᒍᓂ ᑭᒃᑯᑐᐃᓐᓇᕐᓄᑦ ᑎᒥᐅᔪᒥᒃ 
ᐱᖁᔭᖓᑕ ᑕᐃᑲᓂ ᑎᑎᕋᖅᓯᒪᔪᒥᒃ 49.12(a) ᐊᒻᒪ ᑭᒃᑯᑐᐃᓐᓇᕐᓄᑦ 
ᑎᒥᐅᔪᖅ ᐊᑐᕐᓂᖏᓪᓗᓂ ᕿᒥᕐᕈᓇᖕᓗᓂ ᓇᓗᓇᐃᖅᓯᒪᔭᒥᓂᒃ 
ᐱᖁᔨᓂᕐᒧᑦ ᑕᐃᑲᙵᑦ ᓇᓗᓇᐃᑕᐅᓯᒪᑎᓪᓗᒍ ᐱᖁᔭᐅᔪᒥᒃ; ᐊᒻᒪ  

(b) ᓴᖅᑭᑎᑦᑎᓗᓂ ᓱᕋᐃᔪᒥᒃ ᑲᙳᓇᖅᑐᒥᒃ ᑭᒃᑯᑐᐃᓐᓇᕐᓄᑦ 
ᖃᓄᐃᑦᑐᓂᖓᓂᒃ ᑖᓐᓇ ᓇᓗᓇᐃᕈᑎ ᐊᒻᒪ ᑲᙳᓇᖅᑐᓂᒃ ᑲᒥᓯᓇᖓᑦ 
ᓈᒻᒪᒋᔭᒥᒍᑦ, ᑕᐃᓇᓗ ᓇᓗᓇᐃᕈᑎ ᐊᒻᒪ ᑲᙳᓇᖅᑐᒥᒃ ᑲᒥᓯᓇᖓ 
ᐃᓱᒪᒋᔭᒥᒍᑦ ᑕᐃᓇ ᓴᖅᑭᑕᖓᑦ ᐊᑲᐅᓂᖅᐹᒥᒃ ᐊᑐᕋᔭᖅᑐᖅ.  

 
6. ᑎᑎᕋᖅᓯᒪᔪᖅ 73(k) ᐋᖅᑭᒋᐊᖅᑕᐅᕗᖅ ᐃᓚᔭᐅᓗᓂ “ᐅᕝᕙᓘᓐᓃᑦ ᐅᓂᒃᑳᓕᐊᖅ” 
ᖄᖏᑎᓗᒍ “ᓇᓗᓇᐃᖅᑕᖅ”.  

7. ᑖᓐᓇ ᐱᖁᔭᖅ ᐅᕝᕙᓘᓐᓃᑦ ᑕᐃᑲᓃᑦᑐᑐᐃᓐᓇᕐᒥᒃ ᐱᖁᔭᕐᒥᒃ ᐊᑐᓕᕐᓂᐊᖅᑐᖅ 
ᐅᓪᓗᖓᓂᒃ ᐅᕝᕙᓘᓐᓃᑦ ᐅᓪᓗᓂᒃ ᐋᖅᑭᓯᒪᔭᖓᑕ ᑲᒥᓯᓇᐅᑉ.  
 

 

 

 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

